
Üst-işjeň maddalar.
Nanobölejikleri suwuk gurşawlarda hem almak bolýar, bu bolsa olaryň howa bilen baglanyşmagynyň we täsirleşmeginiň öňüni alýar.
Nanoölçegli bölejikler ýeterlik derejede hereketlenýändikleri sebäpli, olar bir-biri bilen çaknyşanlarynda bir ýeke-täk obýekt gömüşinde birleşýärler (has takygy, ýelimleşýärler). Şonuň üçin haýsy hem bolsa bir usulyň kömegi bilen olaryň agregasiýalaşmagynyň badyny ýatyrmak talap edilýär. Şol sebäpli ýaňy-ýakynlarda alnan bölejikleri inertli esasyň üstüne çökdürýärler. Diňe şu ýagdaýda izolirlenilen bölejikleri almak başardýar. Özleriniň bugarma-kondensasiýa usuly arkaly alnyş prosesinde nanobölejikleriň agregasiýalaşmagynyň kinetikasynyň öwrenilmegi boýunça geçirilen barlaglar şunuň ýaly hadysalary, mysal üçin, bölejikleriň ösdüriliş işçi kadasyna baglylykda sinkiň nanometr ölçegli bölejikleri 10 ... 100 ms wagtyň dowamynda agregatlary emele getirip ýetişýändiklerini görkezdi.
Şeýle-de gaty haldaky esasy ulanmazdan, nanobölejikleriň alnyşyny üpjün edýän usullaryň ylmy taýdan esaslandyrylan gözlegleri ýerine ýetirildi. Gaty haldaky esas hökmünde doňdurylan argon ýa-da erediji bilen çalşyryldy. Bu ýagdaýda bölejikleriň we eredijiniň bilelikdäki çökdürilişi ýerine ýetirilip, onuň prosesiň dowamynda öz düzüminde nanobölejikleri saklaýan kompozitiň göwrüminiň kem-kemden ösdürilişi bolup geçýär. Soňra bolsa indiki gyzdyrylmasy arkaly gaty haldaky kompoziti  nanobölejikleriň kolloid dispersiýasyna geçýär.
Munuň ýaly usulyň esasynda alnan kolloid dispersiýalar öz dumuklylygyny hemişe saklamaýarlar. Durnukly ulgamlary almak üçin olaryň düzümine goşmaça çökdüriliş arkaly üst-işjeň maddalar (ÜIM) girizilýär. Tejribe barlaglarynyň netijesinde, 1 w3 göwrümde konsentrasiýasynyň derejesi 1020 bölejiklere çenli, ölçegleri 1 nm-e çenli bolan we erginlerde dispergirlenen ýagdaýdaky nanobölejikleri almak başartdy. Elektron-mikroskop barlaglarynyň netijeleriniň görkezişi ýaly üst-işjeň maddalaryň ulanylmagy arkaly alnan ulgamlarda nanobölejikleriň agregatlary ýok.
Üst-işjeň maddalar nanobölejikleriň daşky üstüni örtýärler we olaryň agregasiýalaşmagyna (ýa-da dürli ölçeglerdäki obýekt gömüşli toparlara ýygnanmagyna) päsgelçilik döredýärler. Munuň ýaly metal bölejikleri passiwirlenen diýlip atlandyrylýar, çünki olar käbir beýleki maddanyň gatlagy bilen örtülendirler. Bu gatlagyň himiki häsiýeti nanobölejigiň häsiýetine gömükli derejede täsir edýändigini belläp geçmelidiris. Şunlukda, izolirlenen nanobölejigiň kristal gurluşy ligand-dumuklaşdyrylan nanobölejigiň gurluşyndan tapawutlanyp biler. Ligand-dumuklaşma diýlip, metal däl ionly toparlaryň metal atomlara ýa-da ionlara birleşmegine düşünilýär. Nanobölejigiň kristal gurluşynyň üýtgemegi onuň köpsanly beýleki häsiýetnamalarynda, hususan-da elektron gurluşynda ýüze çykyp biler.
Öz-özünden ýygnalýan monogatlaklar hem nanobölejikleriň örtülmegi üçin ulanylyp bilner. Mysal üçin, oktadesiltioly (ClgH3?S- Au) ulanmak bilen altynyň nanobölejiklerini öz-özünden ýygnaiýan gatlak arkaly passiwleşdirmek bolar. Bu ýerde uzyn uglewodorod zynjyry altynyň nanobölejigine güýçli S-Au baglanyşygy emele getirmek bilen SH tiolly toparyň haýsy hem bolsa bir ahyryna baglanyşýar. Molekulalaryň arasyndaky dartyşma ýa-da özara çekişme bölejigiň daşynda olaryň simmetrik taýdan tertipleşen ýag- daýyndaky ýerleşmesine getirýär. Bölejigiň daşynda molekulalaryň munuň ýaly simmetrik ýerleşmesi öz-özünden ýygnalýan monogatlaklar üçin häsiýetlidir.
Üst-işjeň maddalar (ÜIM) - bular kolloid himiýanynyň üýtgeşik bir obýektleri bolup, ol fazalaryň arasyndaky dartgynlylygy peseldip, fazalaryň paýlanylyş çäginiň üstünde adsorbirlenmäge ukyply we suwda çäklendirilen ereýjilige eýe bolan organik (sintetik ýa-da tebigy) maddalar hökmünde tanalýar. Bu maddalar difill gurluşa eýedirler: üst-işjeň maddanyň molekulasy ýa-da iony özünde gidrofob bölegi we ol ýa-da beýleki häsiýetli polýar gidrofil topary saklaýar. Gidrofobly bölegi uglewodorod radikaly (C H2n+1, C«H,); p CfH4 we beýl.) bolup, ol 8-den 18-e çenli uglerod atomlaryny özünde jemleýär. Gidrofil toparynyň häsiýetine baglylykda üst-işjeň maddalary: kation, amon we ionogen däl (munuň ýaly üst-işjeň maddalar erginlerde molekula gömüşinde bolýar) gömüşlere bölýärler.
Üst-işjeň maddalaryň suwdaky erginlerde öz-özünialyp barşynyň aýratynlygy suwuň we üst-işjeň maddalaryň molekulalarynyň özara täsirleşmeleriniň aýratynlyklary bilen baglanyşyklydyr. Ýerine ýetirilen köpsanly ylmy-barlag işlere laýyklykda, suw adaty otag temperaturasynda gurluşa eýe suwuklyk hökmünde bolup, onuň gurluşy buzuň gurluşyna meňzeşdir. Ýöne buzdan tapawutlylykda suw diňe ýakyn tertipleşmä (r<0,8 nm) eýedir. Üst-işjeň maddanyň eredilmeginde onuň polýar däl uglewo- dorod radikallarynyň daşynda suwuň molekulalarynyň indiki strukturiralaşmasy bolup geçip, bu bolsa ulgamyň entropiýasynyň kiçelmegine getirýär. 
Ulgamyň özi entropiýanyň maksimumyna ymtylýandygy sebäpli, onda onuň «misel emele gelşiniň kritiki kon- sentrasiýasy (MKK)» diýlip atlandyrylýan kesgitli konsentrasiýa ýetmeginde üst-işjeň maddanyň molekulalary we ionlary öz-özünden misel diýlip atlandyrylýan assosiatlary emele getirip başlaýarlar. Miselleriň emele gelşi strukturirleşen suwuň kesgitli bir böleginiň boşadylmagy bilen amala aşyp, bu termodinamiki taýdan amatly prosesdir, çünki ol ulgamyň entropiýasynyň ýokarlanmagyna getirýär. Miselleriň emele gelşi, adatça, üst-işjeň maddanyň haýsy hem bolsa bir fiziki häsiýetiniň (mysal üçin, üst dartgynlygynyň, elektrik geçirijiliginiň, dykyzlygynyň, şepbeşikliginiň, ýagtylygy ýaýratmak arkaly dargatmagynyň we ş.m.) üst-işjeň maddanyň konsentrasiýasyna baglylykda üýtgemegi boýunça anyklanylýar. Misel emele gelşiniň kritiki konsentrasiýasynyň (MKK) ululygy birnäçe şertlere üst-işjeň maddanyň häsiýetine, uglewodorod radikalynyň şahalanmagynyň uzynlygyna we derejesine, işçi gurşawyň düziiminde elektrolitleriň ýa-da beýleki organiki birleşmeleriň bolmagyna, erginiň pH görkezijisine bagly bolup durýar. Emma esasy şert hökmiinde üst-işjeň maddanyň gidrofilli we gidrofob häsiýetleriniň arasyndaky baglanyşyk hyzmat edýär. Şeýlelikde, uglewodorod radikaly näçe esse uzyn bolsa we polýar topar näçe esse güýji pes bolsa, şonça-da misel emele gelşiniň kritiki konsentrasiýasynyň (MKK) ululygy kiçi bolýar.
Misel emele gelşiniň kritiki konsentrasiýasynyň (MKK) görkezijisine golaý görkezijili bolan iist-işjeň maddanyň (ÜIM) konsentrasiýalarynda miseller, takmynan, sfera şekilli döremeler hökmünde bolup, olarda polýarly toparlar suw bilen baglanyşýarlar. Gidrofob radikallary bolsa polýar däl ýadrony emele getinnek arkaly içki zolakda ýerleşýärler. Miseleriň düzümine girýän molekulalar ýa-da ionlar erginiň göwriimi bilen dinamiki deňagramlykda ýerleşýärler.

Erginlerde dikeldilme we dargadylma usulyýetleri.
Kolloid bölejikleriniň alynmagy üçin «himiki dikeldilme» usulyýeti has giňişleýin ulanylýar. Metallaryň duzlarynyň dikeldilmesini stabilizatorlaryň (ýörite ligandlaryň, polimerleriň, üst-işjeň maddalaryň) bolmagynda dürli gömüşli dikeldijiler arkaly amala aşyrylyp, bu stabilizatorlar bölejikleriň agregasiýalaşmagynyň öňüni alýar (has takygy, güýjüni peseldýär). Dikeldijiler hökmünde, mysal üçin, NaBEt.H, LiBEt.H we NaBH4 ulanylyp, bu ýerde Et - etili radikalydyr (-C:H,).
Molibdeniň (Mo) nanobölejiklerini toluolda eredilen molibdeniň duzlaryny NaBEt.H-nyň kömegi bilen dikeltmek arkaly taýýarlamak bolar. Bu reaksiýanyň ýerine ýetirilmegi netijesinde molibdeniň ölçegleri 1 ... 5 nm bolan nanobölejiklerini önüm gömüşde alyp bolýar. Reaksiýa aşakdaky shema boýunça bolup geçýär:
MoC13 + 3NaBEt3H ^Mo + 3Bet3 + (3/2)Hv
Seredilýän usulyň başga bir mysaly hökmünde (CpH,.SH) alkantiolyň bolmagynda toluolyň suwly ergininde birleşmäni natriniň borgidridi arkaly iki basgançakly dikeldilmegi hyzmat edip, bu alkantiol (Aum)(C12H25SH)(C6H5Me) organiki birleşmäniň düzümine girýän altynyň Aum nanobölejikleriniň tiol bilen örtülen gatlagynyň emele gelmegine getirip, bu ýerde Me metil radikalydyr -CH,.
Alnan materialyň rentgen difraksiýa usulyýeti arkaly öwrenilmeginde altynyň nanobölejikleriniň atomly tekizlikleriniň ýuwlan (ýa-da soluk) piklerinden (ýokary çykýan ýerlerinden) başga-da ýaýrawyň kiçi burçlarynda ýiti pikleriň hatary ýüze çykarylyp, bu ýerde olaryň bolmagy bolsa altynyň nanobölejikleri (C,2H25SH)(C6H.Me) organiki birleşmeden ybarat bolan matrisada üç ölçegli örän uly gigant gözenegi emele getirýär. Tejribe taýdan bolsa bu onuň nanobölejiklerden bitin kristaly döredendigini aňladýar. Bu ulgamyň kristal gurluşynyň göwrüm merkezli kub (GöMK) şekilli görnüşe Iaýyk gelýändigi kesgitlenildi. Altynyň uly nanobölejikleriniň gowy tertipleşdirilen simmetrik ýerleşmesi himiki täsirleşmäniň prosesinde öz-öziinden gumalyşyň netijesinde ýüze çykdy.
Ilkinji gezek gidrazin bilen degişlilikdäki metalyň duzunyň dikeldilmegi arkaly Pt, Pd, Rh we Ir ýaly metallaryň monodispersli metal nanobölejikleri (bölejikleriň ölçegi 3 ... 5 nm) alyndy. Şuňa meňzeşlikdäki usul platinanyň we palladiniň metal däl nanobölejikleriniň sintezi üçin ulanyldy. Dikeldijiniň (wodorodyň ýa-da gidraziniň) ulanylmagyna derek emulsiýa boýunça, mysal üçin, C02 ýa-da H,S ýaly gazy goýbermek bolýar.
Dikeldilme prosesinde dürli ölçegli bölejikler emele gelip, olaryň ölçegini öňünden takyklamak başartmaýar, çünki oňa şol bir wagtyň özünde birnäçe şertler täsir edýär. Ýagny eredijiniň we stabilizatoryň häsiýetleri, olaryň konsentrasiýalary, täsirleşmäniň geçirilişiniň wagt dowamlylygy we temperaturasy. Emma bölejikleriň ölçegi döredilen aşa doýgunlaşma arkaly görnükli derejede kesgitlenilip, has ýokary doýgunlaşmada has kiçi bölejikleriň emele gelýändigi sebäpli tejribede aşa doýgunlaşmanyň derejesini sazlamak arkaly bölejikleriň ölçeglerini üstünlikli dolandyrmak bolar.
Tejribe barlaglarynda aşa doýgunlaşmanyň ýetilýän derejesi dikeldilme täsirleşmäniň tizligi, bölejikleriň döredilmegine we ösdürilmegine harç edilen başlangyç dikeldilen metalyň temperaturasy we möçberi ýaly görkezijiler boýunça kesgitlenilýär. Bölejikleriň emele geliş prosesi gomogen (geterogen) nukleasiýa bilen baglanyşyklydyr. Kada bolşy ýaly, ol tejribäniň geçiriliş şertleri arkaly çäklendirilip (limitirlenilip), şu sebäpli hem bölejikleriň ölçeglerini sazlaýjy esasy serişde hökmünde ikileýin wezipäni ýerine ýetirýän togtadyjylar (haýalladyjylar) ulanylýar. Bir tarapdan, olar dikeldilen metalyň erginden bölejiklere tarap ymtylyp geçmeginiň tizligini peseldýärler we şonuň esasynda hem aşa doýgunlaşmanyň ösmegine goşant goşýarlar. Başga bir tarapdan bolsa togtadyjylar gönüden-göni bölejikleriň ölçegleriniň ýokarlanyş tizligini çäklendirýärler. Şol sebäpli bölejikleriň gorag gabygynyň saýlanylyşy olaryň ölçegleriniň dolandyrylyş nazaryndan görnükli derejede möhüm bolup durýar.
Alkantiollaryň kristal altynyň üstünde öz-özünden gumalan dykyz monogatlaklary emele getirýändikleri bellidir. Şunuň bilen baglylykda alkantiollar NaBH4 birleşmäniň kömegi bilen HAuC14 ergininde altynyň dikeldilmegi üçin ulanylyp, bu prosesde tejribe taýdan monodispers bölejikleriň emele gelýändigine gözegçilik edildi. Altynyň dikeldilmegi atomar ýagdaýa çenli dowam edip, atomlaryň nanokristallara nukleasiýalaşmagy bilen tamamlanyp, şol bir wagtyň özünde alkantiollar bu nanokristallaryň üstünde adsorbirlenýärler.
Dikeldilme usuly arkaly alnan altynyň nanokristallary alkantiollaryň monogatlagy bilen örtülen ýagdaýda bolup, olar öz düzüminde 10-dan 5000-e çenli atomlary we üstleýin-işjeň maddanyň dykyz gabyny jemleýän metal merkezden (özenden) ybaratdyr. Tejribe taýdan ähli bölejikler siňdirilmäniň optiki spektrinde aýdyňlyk bilen gömükli alamatlandyrylan plazmonly pik boýunça häsiýetlendirilýärler. Pikiň ýagdaýy we onuň ini  bölejigiň ölçegine we adgatlagyň (ýagny, adsorbsion gatlagyň) häsiýetlerine baglydyr.
Nanobölejiklerdäki monogatlak edil massiw (uly göwrümli) nusgalaryň üstünde bolşy ýaly öz-özünde gumalar diýlip çak edilýär. Şonda nanokristallaryň ölçegleri alkantioldaky alkilli zynjyryň uzynlygyna hem-de erginiň düzümindäki tiollaryň we altynyň özara deňeşdiriliş gatnaşygyna baglydyr. Altynyň mikrokristallary ykjam bolup, olar gyralary merkezli kub (GyMK) şekilli gözenekli gyralama we kristal gurluşa eýediklerini elektron mikroskopiýa- nyň kömegi bilen alnan maglumatlar görkezýär. 

Olar, köplenç, oktaedriň ýa-da ikosaedriň formasyna eýedirler. Mikrokristallaryň içki zolaklary arassa altyndan ybarat bolup, kükürdiň atomlary bolsa bu kristallaryň üstünde ýerleşýärler we olar alkilli zynjyrlar bilen baglanyşyklydyr. Görkezilen netijeler spektroskopiýanyň we mass-spektrometriýanyň beren maglumatlaryndan alyndy.

Mikroemulsiýalarda gaty bölejikleriň emele getirilişi.
Dispers ulgamlaryň düýpleýin häsiýeti hökmünde olaryň hemişelik ewolýusiýa (basgançaklaýyn ýagdaýda bimäçe görnüşlere çenli dowamly özgermäge) bolan ukyby bolup durýar. Ewolýusiýa bolsa maddanyň kolloid (dispersli) ýagdaýynyň öz tebigy häsiýeti bilen, hususan-da, ilkinji nobatda, kolloid ulgamlarynyň köpüsiniň termodinamik deňagramsyzlygy bilen baglanyşyklydyr. Dispers faza bilen dispersion gurşawyň arasyndaky ýokary derejede ösdürilen (kämilleşdirilen) paýlanylyş üstüň bolmagy bilen şertlendirilen erkin energiýanyň artykmaçlygy Gelmgolsyň erkin energiýasynyň kiçelmegine getirýän dürli fiziki, fiziki-himiki prosesleriň amala aşmagyna getirýar. Mikroemulsiýaly ulgamda dispers fazanyň bölej ikleri hemişe çaknyşýarlar, koalessirleýärler we ýene-de gaýtadan dargaýarlar. Bu bolsa öz gezeginde olaryň özaralarynda düzümleri bilen üznüksiz çalşygynyň amala aşmagyna getirýär. Bu ýerde koalessensiýa (latynça eoalesee — birleşmek, bitişmek) diýmek hereketlenýän gurşawyň (ýagny suwuklygyň, gazyň) içinde ýa-da jisimiň üstünde bölejikleriň (mysal üçin, damjalaryň, köpürjikleriň we ş.m.) bir-bir lerine birleşmegini aňladýar. Damjalaryň özaralarynda çaknyşma prosesi ters mikroemulsiýa ulgam üçin ýagly fazada damjalaryň diffuziýasyna bagly bolup, şonda çalşyk prosesi üst-işjeň maddanyň adsorbsion gatlaklarynyň özara täsirleşmesi we faza-aralyk üstüniň maýyşgaklygy bilen kesgitlenilýär. Gaty nanobölejikleriň alynmagy üçin iki sany bir-birine meňzeş bolan «ýagda suw» görnüşli ters mikroemulsiýa ulgamlar garylyp, olaryň suw fazalary himiki täsirleşmäniň dowamynda eredilmegi kyn bolan C birleşmäni emele getirýän A we B maddalary özünde jemleýär. Olara damjalaryň koalessensirlenilmeginde bolup geçýän maddanyň çalşygy netijesinde täze C birleşme emele gelýär. Täze fazanyň bölejikleriniň ölçegleri polýar fazanyň damjalarynyň ölçegleri bilen çäklendiriler.
Öň belläp geçişimiz ýaly, häzirki wagtda mikroemulsiýaly ul- gamlarda çökdürilme täsirleşmeler nanotehnologik tejribehanalaryň şertlerinde ylmy-barlag işleriniň ýerine ýetirilmeginde metal nanobölejikleriň, ýarymgeçirijileriň, bariniň, kalsiniň we stronsiniň karbonatlarynyň we sulfatlarynyň, SiO, birleşmäniň monodispers bölejikleriniň, ýokary temperaturaly keramikanyň sintezi üçin giňden ulanylýar.
Metallaryň nanobölejiklerini degişlilikdäki metallaryň duzlaryny natriniň borogidridi ýa-da gidrozin arkaly dikeltmegiň netijesinde alýarlar. Mysal üçin, misiň nanobölejiklerini almak üçin misiň bis (2-etilgeksil) sulfosuksinaty Cu(AOT)2-ýaly funksional üstleýin-işjeň madda ulanyldy. Bu üst-işjeň madda iki wezipäni ýerine ýetirdi, ýagny bir tarapdan, ol suwuň damjalarynyň dumuklaşdyryjysy hökmünde, başga bir tarapdan bolsa damjalarda misiň ionlarynyň çeşmesi hökmünde hyzmat etdýär.
Suwuň izooktanda Cu(AOT)2 we Na(AOT) birleşmeleriň köme- gi bilen stabilizirlenilen damjalaryny öz düzüminde jemleýän mikroemulsiýany  natriniň borogidridiniň suwly ergininiň Na(AOT) birleşme arkaly dumuklaşan damjalaryny öz düzüminde jemleýän mikroemulsiýa bilen garylýar. Mikroemulsiýalaryň garylmagyndan soňra damjalaryň arasynda maddanyň çalşygy başlanýar we misiň dikeldilme prosesi bolup geçýär. Işçi gurşawyň düzüminde tebigy çäklendirijileriň bardygy sebäpli misiň alynýan bölejikleri nanometrli ölçeglere eýedir.
Mikroemulsiýaly gurşawda nanobölejikleriň emele geliş mehanizmi gutamykly derejede kesgitlenilmändigine seretmezden, bu täsirleşmäniň geçmegine täsir edýän bimäçe şertler bardyr. Olar ilki bilen ulgamda suwly fazanyň we üstleýin-işjeň maddanyň özara gatnaşygy (W = [H,0] / [ÜIM]), solýubilizirlenilen suwly fazanyň gurluşy we häsiýeti, mikroemulsiýalaryň dinamiki taýdan özlerini alyp barşy, suwly fazada reagirleýji maddalaryň ortaça konsentrasiýasy degişlidir. Dispers fazanyň damjalarynyň ölçegine, şeýle-de üst-işjeň maddanyň häsiýeti hem täsir edip, olar mikro emulsiýaly ulgamyň dumuklaşdyryjylary bolup durýar. Emma täsirleşmede emele gelýän nanobölejikleriň ölçegleri ähli ýagdaýlarda başlangyç mikroemulsiýanyň damjalarynyň ölçegleri arkaly dolandyrylýar. Mysal üçin, CdS birleşmäniň nanobölejikleriniň ölçegi tejribe taýdan W özara gatnaşygynyň ýokarlanmagy bilen gönüçyzyklaýyn ýokarlanýandygy görkezildi.
Bu ugur boýunça ýerine ýetirilýän ylmy-barlag işleriň agramly bölegi sfera formaly nanobölejikleriň sintezine degişlidirler. Şunuň bilen birlikde asimmetrik bölejikleriň (sapaklaryň, süýümleriň, diskleriň, ellipsoidleriň) alnyşyna we olaryň formasynyň takyk dolandyrylyşyna bolan ylmy we tejribe gyzyklanmalar hem ýokarlanýar. Ters mikroemulsiýaly ulgamlarda sinteziň ýerine ýetirilmegi BaC03 nanosüýümlerini, şeýle hem, adaty däl magnit häsiýetli dürli maddalaryň asimmetrik nanobölejiklerini almaga mümkinçilik berdi.
Mikroemulsiýalarda W gatnaşygy arkaly bölejikleriň diňe bir ölçegleri däl-de, eýsem olaryň formasy hem görnükli derejede kes- gi11 en 11ýändigi mähm edildi, çünki bölejikleriň gurluşy hem görniik- h derejede bu gatnaşyk arkaly kesgitlenilýär. W< 4 bolanda mikroemulsiýada diňe sfera formaly damjalar bolup, olaryň ölçegi W-e proporsionaldyr. Munuň ýaly ulgamda misiň dikeldilmeginden soňra diametri 1 nm-den 12 nm-e çenli sfera formaly nanobölejikler emele gelip, olaryň ululyklary hem W-e proporsionaldyr.
Işçi gurşawyň düzüminde suwuň möçberiniň indiki ýokarlandyrylmagy (4<W<5,5) mikrodamjalaryň formasynyň üýtgemegine getirýär, ýagny olar sferoidal görnüşe eýe bolýarlar. Şuňa laýyklykda hem ulgamyň düzüminde misiň dikeldilmegi netijesinde diametri 8,2 nm we 12 nm-e deň bolan sfera şekilli nanobölejikler, hem-de diametri 12 nm we uzynlygy 18,5 nm bolan silindr formaly bölejikler emele gelýär. Öz düzüminde suwuň 5,5<W< 11 interwala görä sakla- nylmagynda mikroemulsiýa bu üznüksiz fazanyň gurluşyna eýe bolup, bu mikroemulsiýada diametri 6,7 nm we 9,5 nm-e deň bolan sfera formaly nanobölejikler hem-de uzynlygy 22,6 nm we diametri 9,5 nm bolan steržen formaly nanobölejikler emele gelýär.
Işçi gurşawyň düzüminde suwuň möçberiniň indiki dowamlaýyn artdyrylmagy (W > 11) mikroemulsiýanyň laminar gurluşa öwrülmegine (ýa-da özgermegine) getirip, bu ýerde 300 nm-den 1500 nm-e çenli uzynlykly we 10 nm-den 30 nm-e çenli diametrli diňe steržen formaly nanobölejikler emele gelýär. Elektron mikroskopynyň alnan maglumatlaryň görkezişi ýaly mikroemulsiýalarda sintezirlenilip alnan nanobölejikler (şol sanda ýokarda beýan edilen uzyn sterženler) kemçiliksiz üste eýe bolup, bu bolsa olaryň hiliniň ýokarydygyna şaýatlyk edýär.
Mikroemulsiýalarda nanobölejikleriň alynmagynda üst-işjeň maddalaryň wajyp wezipäni ýerine ýetirýändikleri sebäpli, häzirki wagtda metal nanobölejikleriniň sinteziniň ýerine ýetirilmeginde ulanylmagy mümkin bolan täze we has täsirli üst-işjeň maddalaryň ylmy gözlegleri dowam etdirilýär. Mundan başga-da, daşky şertleriň täsirleriniň, mysal üçin, mikroemulsiýalarda emele gelýän nanobölejikleriň ölçegine we formasyna temperaturanyň edýän täsiriniň ylmy taýdan öwrenilişi hem alnyp barylýar.
Seredilip geçilen usul mikroemulsiýalardaky nanobölejikleriň ölçegleriniň we formasynyň (şol sanda zerur bolan ýa-da talap edilýän başlangyç berlen formalarynyň) sazlanylmagy boýunça seýrek duş gelýän mümkinçiliklere eýedir.




